ՀԻՄՆԱՎՈՐՈՒՄ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի

ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է դիմել ՀՀ Վայոց ձորի մարզի Վայք համայնքի (այսուհետ՝ Համայնք) ղեկավարը՝ Վայոց ձորի մարզ, համայնք Վայք, Վայք ք., Ալավերդյան փողոց, 54/2 հասցեում գտնվող շենքը Համայնքին նվիրաբերելու խնդրանքով։
Համայնքի ղեկավարը գրությամբ տեղեկացրել է, որ Վայք քաղաքում առկա է 2 մանկապարտեզ, որոնք գործում են մեծ ծանրաբեռնվածությամբ, և խմբասենյակների ոչ բավարար քանակի պատճառով Վայք քաղաքի երեխաների շուրջ 25-30%-ը զրկված է նախադպրոցական կրթության ստանալու հնարավորությունից։
[bookmark: _GoBack]Վերոգրյալը հիմք ընդունելով՝ առաջարկվել է ՀՀ ԱԱԾ կարիքների օգտագործման համար այլևս նպատակահարմար չհամարվող, Վայոց ձորի մարզ, համայնք Վայք, Վայք ք., Ալավերդյան փողոց, 54/2 հասցեում գտնվող շենքը Համայնքի միջոցներով վերանորոգել և շահագործել որպես մանկապարտեզ։
Հիմք ընդունելով Համայնքի ղեկավարի գրությունը, ինչպես նաև Հայաստանի Հանրապետության կառավարության  2024  թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 9-րդ կետը՝ Կոմիտեի կողմից մշակվել է ՀՀ կառավարության որոշման նախագիծ, համաձայն որի՝ առաջարկվում է Հայաստանի Հանրապետությանը սեփականության իրավունքով պատկանող Հայաստանի Հանրապետության Վայոց ձորի մարզ, համայնք Վայք, Վայք ք., Ալավերդյան փողոց, 54/2 հասցեում գտնվող 258.15 քառ. մետր մակերեսով շենքը (ըստ իրավունքի պետական գրանցման վկայականի՝ հողամասը հանդիսանում է համայնքային սեփականություն) նվիրաբերել Համայնքին՝ այն որպես մանկապարտեզ շահագործելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Վայոց ձորի մարզ, համայնք Վայք, Վայք ք., Ալավերդյան փողոց, 54/2 հասցեում գտնվող 258.15 քառ. մետր մակերեսով շենքը ՀՀ Վայոց ձորի մարզի Վայք համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։



